
GOUVÈNÈ CUOMO SIYEN LEJISLASYON K AP EDE FANMI VIKTIM OMISID YO 

NAN DEPANS POU ANTÈMAN YO 
 

Lejislasyon an Pèmèt Konpayi Mòg yo Chèche Ranbousman pou Depans 
Antèman yo nan Men Eta a; Pou Soulaje Chaj Finansye yo sou Do Fanmi yo 

 
 
Gouvènè Andrew M. Cuomo te siyen lejislasyon sa k ap rann li pi fasil pou fanmi viktim 
omisid yo jwenn èd nan men Eta New York pou antere pwòch yo.  
 
Gouvènè Cuomo te di: “Fanmi k ap fè fas ak yon pèt brisk epi trajik pa gen pou y ap fè 
fas tou ak depans antèman. Lejislasyon sa ap ede manm fanmi viktim omisid yo gen 
yon ti lapè nan lespri yo pandan y ap di dènye orevwa yo. Mwen remèsye kòmanditè 
lejislasyon sa pou travay yo pou te fè lwa sa pase.” 
 
Dapre lwa aktyèl la, sèl yon moun ki te peye oubyen ki te angaje nan depans pou 
antèman – yon manm fanmi oubyen yon moun ki posede yon mòg – ka kalifye pou 
ranbousman nan men Biwo Sèvis pou Viktim Eta New York la (New York State Office of 
Victim Services). Men, mòg yo souvan asosye ak pi gwo biznis ki dirije pa konsèy 
direksyon olye se pwopriyetè endividyèl e yo entèdi yo depoze reklamasyon. 
 
Pwojè lwa (S.7191/A.9762) a chanje sa, li pèmèt biznis mòg yo peye depans antèman 
yo nan non yon fanmi epi rekipere depans sa yo nan men Biwo Sèvis pou Viktim nan, ki 
bay yon sekirite finansye nè pou viktim inosan krim yo ak manm fanmi yo. Gouvènè a te 
siyen lejislasyon sa, yè. 
 
Biwo Sèvis pou Viktim nan ka bay jiska 6,000 dola pou depans antèman yo. Depans sa 
yo ajans lan kouvri a genyen ladan yo, sèvis fineray, pasèl teren, rad antèman defen an, 
frè pou prèt/pastè a, depans pou transpò pou mò a, anons lanmò, gravi sou tonb, 
kouwòn, sètifika desè, frè pou sèvis relijye nan legliz ak flè. 
 
Dapre lalwa, fanmi viktim yon omisid dwe itilize tout asisrans oubyen pwoteksyon pou 
depans fineray ki egziste anvan yo chèche èd nan men OVS (Office of Victim Services: 
Biwo Sèvis pou Viktim yo). Ant 1e avril 2015 ak 31 mas 2016, ajans lan te apwouve 501 
reklamasyon pou lanmò. Pandan menm peryòd sa, OVS te peye plis pase 1.8 milyon 
dola nan depans pou antèman. 
 
Senatè Patrick Gallivan te di: “Sa detwi yon moun lè l pèdi yon pwòch, espesyalman 
lè moun sa se viktim yon krim. Chanjman sa yo bay fanmi viktim krim yo lapè nan lespri 



yo e yo dechaje enkyetid depans antèman yo sou zepòl yo pandan moman dèy yo a. 
Yo fasilite operatè mòg yo tou pou fado règleman yo te konn fè fas lè y ap eseye 
reponn a bezwen fanmi sa yo. Mwen remèsye Gouvènè Cuomo paske li siyen pwojè 
lwa sa pou l tounen lwa, ak Palmantè Peoples-Stokes pou patenarya li.” 
 
Palmantè Crystal Peoples-Stokes te di: “Lwa ki amande a pèmèt mòg yo – ke 
pwopriyetè yo se yon moun oubyen yon sosyete –pran chaj aranjman finansye ki lye ak 
antèman an, pou fanmi yo ka konsantre yo sou konsolasyon yo. Chanjman nan lwa sa 
ap pote soulajman pou yon fanmi ki toujou sou chòk lanmò sanzatann yon pwòch. 
Mwen remèsye Gouvènè Cuomo paske l siyen pyès lejislasyon enpòtan sa pou l tounen 
lwa e mwen remèsye ko-kòmanditè Patrick Gallivan pou travay li, pou fè l adopte.” 

